
Rezime/Abstract

U radu je najprije objašnjen značaj energetske efikasnosti industrijskih potrošača i potreba za efikasnom proizvodnjom
električne energije u termoelektranama na ugalj. U trećem poglavlju, dat je uopšteni  opis elektromotornih pogona sistema
vlastite potrošnje, pumpnih sistema i sistema ventilatora. Pored opisa ovih sistema, u trećem poglavlju su navedene mjere
energetske efikasnosti istih. U četvrtom poglavlju je izvršena analiza efikasnosti određenih pogona vlastite potrošnje u
termoelektranama na ugalj pri različitim snagama generatora i analiza snage vlastite potrošnje u zavisnosti od snage
generatora, na primjeru bloka 5 u TE „Tuzla“. U petom poglavlju je prikazan opis vlastite potrošnje savremenih
termoelektrana na ugalj sa sagorijevanjem u fluidiziranom sloju na primjeru TE „Stanari“, pri čemu je posebna pažnja
usmjerena na regulaciju pogona vlastite potrošnje u modernim termoenergetskim blokovima. Također, u petom poglavlju
su analizirani određeni potrošači i snaga vlastite potrošnje u TE „Stanari“. Na kraju su prikazana zaključna razmatranja, sa
posebnim osvrtom na prijedlog rješenja za poboljšanje energetske efikasnosti pogona vlastite potrošnje u
termoelektranama na ugalj i značaj unapređenja sistema monitoringa u ovim termoelektranama u pogledu energetske
efikasnosti.

